
         Hər  hansı bir orqanın , sistemin  müvafiq fiziki  yükə qarşı verdiyi  cavab  reaksiyası vasitəsilə  funksional imkanların öyrənilməsinə  funksional sınaq  deyilir . Funksional  sınaqlar orqanizmin  ümumi  vəziyyətinin  onun ehtiyat, imkanlarını   müxtəlif  sistemlərin  uyğunlaşma qabiliyyətini  qiymətləndirməyə  imkan verir.  Orqanizmin  funksional  vəziyyətinin  aparıcı göstəricisi  ümumi fiziki  iş  qabiliyəti  hesab  edilir. Bütün  funksional sınaqlar   2 kateqoriyaya  görə təsnif olunur. Oyadıcı təsirin xarakterinə görə (fiziki yük, bədənin  vəziyyətinin  yer dəyişməsi, tənəfüsün dayandırılması)  və qeyd olunan göstəricilərin tipinə görə  ayırd edilir (qan  dövranı, tənəfüs  sistemi, ifrazat sistemi və s.).

            1.Ştange sınağı  - bu sınaq oturaq vəziyyətdə aparılır. Müayinə olunan şəxs 2 dəfə dərindən nəfəs alıb verir. 3-cü dəfə dərindən nəfəs aldıqdan sonra nəfəsini saxlayır. 40-50  saniyə ərzində nəfəs alıb saxlaya bilərsə sınaq kafi qiymətləndirilir.  Əgər 50 san-dən çox nəfəsini saxlaya bilərsə sınaq yaxşı qiymətləndirilir, 40 san-dən az nəfəsini saxlaya bilərsə sınaq qeyri-kafi qiymətləndirilir.

             2.Gençe sınağı - bu sınaq da oturaq vəziyyətdə aparılır. Müayinə olunan şəxs 2 dəfə dərindən nəfəs alıb verir. 3cü  dəfə nəfəs alıb verdikdən sonra nəfəsini saxlayır. Əgər 20-30 saniyə ərzində nəfəs verib saxlaya bilərsə sınaq kafi qiymətləndirilir, 30 san-dən çox saxlaya bilərsə sınaq yaxşı qiymətləndirilir. 20 san-dən az olduqda qeyri-kafi qiymətləndirilir.

3.Rozental sınağı - bu  sınaq ayaq üstə aparılır.  Müayinə olunan  şəxsin  hər 15 san-dən bir  5 dəfə spirometr  vasitəsilə ağciyərinin həyat tutumu yoxlanılır. Əgər  alınan  rəqəmlər dəyişmirsə  sınaq  kafi qiymətləndirilir. Getdikcə artırsa yaxşı qiymətləndirilir, azalırsa  qeyri-kafi  qiymətləndirilir.
